
				এই পাতাটির মুদ্রণ সংশোধন করা প্রয়োজন। 
SRø" বংশ-পরিচয় ।
“মানব” নামক গ্রন্থে তিনি দেহতত্ত্ব সম্বন্ধে, জগতের পাপপুণ্য সম্বন্ধে অনেক আধ্যাত্মিক কথা লিপিবদ্ধ করিয়াছেন। ব্ৰজমোহন বেদান্তশাস্ত্ৰে প্ৰগাঢ় পণ্ডিত ছিলেন। র্তাহার ধৰ্ম্মজীবনের প্রভাব অশ্বিনীকুমারের চরিত্রে পূর্ণমাত্রায় ফুটিয়া উঠিয়াছিল।
সরকারী কাৰ্য্য হইতে অবসর গ্রহণের পর ব্ৰজমোহন বরিশালেই বাস করিতে থাকেন। ১৮৮৪ খ্ৰীষ্টাব্দের ২৭শে জুন তাহার পুত্রেরা তাহার অভিপ্ৰায়ানুসারে “ব্ৰজমোহন বিদ্যালয়” স্থাপন করেন। ১৮৮৬ খ্ৰীষ্টাব্দে তিনি ইহলোক পরিত্যাগ করেন।
অশ্বিনীকুমারের তিন ভাই ; তাহার কনিষ্ঠ ভ্রাতা যামিনীকুমার কলিকাতায় বি-এ পড়িবার সময় মৃত্যুমুখে পতিত হন; র্তাহার মধ্যম ভ্ৰাত কামিনীকুমার ইংরাজি, ফরাসী, লাটিন ভাষায় বুৎপন্ন ছিলেন এবং তিনিও অকালে কালগ্ৰাসে পতিত হন। কাজেই ভ্ৰাতৃদ্বয়ের মৃত্যুর পর অশ্বিনীকুমারেরই স্কন্ধে বিধবা জননী, দুই ভগিনী এবং কামিনীকুমারের নাবালক তিনি পুত্র ও দুই কন্যার লালন-পালনের ও রক্ষণাবেক্ষণের ভার ন্যস্ত হয় ।
অশ্বিনীকুমার শৈশব ও বাল্যে পিতার সহিত র্তাহার কৰ্ম্মস্থানে ঘুরিতেন। যাহাতে পুত্রের চরিত্রে কোনও রূপ কলুষতা প্ৰবেশ করিতে না পারে সেদিকে ব্ৰজমোহনের তীক্ষ্ম দৃষ্টি ছিল। কিন্তু তাই বলিয়া তিনি
পুত্রদিগকে শাসন করিতেন না অথবা প্ৰহােরও করিতেন না। যাহাতে অশ্বিনীকুমার কোনও প্রকারে অসৎ সংসর্গে না মিশিতে
পারে সেইদিকে তঁহার তীক্ষ দৃষ্টি ছিল। কৃষ্ণনগর কলেজ হইতে অশ্বিনীকুমার এফ এ ও বি-এ পরীক্ষায় উত্তীর্ণ হন। কলিকাতায় মেশে থাকিয়া তিনি যখন এম-এ পড়িতেন, তখন পিতা মাতা নিকটে না থাকিলেও তিনি এমনই ভাবে অসৎ সংসৰ্গ হইতে আত্মরক্ষা করিতেন যে, কেহ তাহার সম্মুখে কোন প্রকার কুৎসিত কথা বলিতে

